
				இப்பக்கம் மெய்ப்பு பார்க்கப்படவில்லை
இலக்கியம் 478

சூளுரையையும் பாஞ்சாலப் பாவையின் சூளுரையையும் நிறைவேற்றி விடலாம், அல்லது தான் தூது சென்ருல் சமாதான மில்லாமலேயே அடுபோரையே வேண்டிவரலாம் என்ற குறிப்பைப் புலப்படுத்துகின்ருன் வீமன் என்பதைக் காட்டவேண்டும். இரண்டாவது பாடலேப் படிக்கும்பொழுது குமுறியெழும் வீமனுடைய சினம் காட்டப் பெறல்வேண்டும். மறத் தண்டின்வலி , மகவான் மைந்தன் சிலே , இருவர் பொருந் திறல் ஆகியவற்றில் அழுத்தம் கொடுத்துப் படித்தால் தம் வலி புலப்படும்: இவள் விரித்த குழல்’ என்பதில் அழுத்தம் கொடுக்கும்பொழுது இரக்கவுணர்ச்சியும் சினவுணர்ச்சியும் மாறிமாறித் தோன்றும் ; இமைப் பொழுதில் நேரார் தம்மைக் கொலே கண்டும் என்பதில் அழுத்தம் கொடுத்துப் படித்தால் வீமனது போர்த் துடிப்புப் புலனுகும். அவன் குடைக்கீழ் உயிர் வாழக் குறிக்கின்ருயே’ என்று படிக்கும்பொழுதே வீமனது கருத்தில் தருமனது இழிவான எண்ணம் காட்டப்பெறல் வேண்டும். படித்து முடிந்தபிறகு பாடல்களில் வரும் காட்சிகளையும் நிகழ்ச்சிகளையும் திரும்பப் படைக்கும்படி மாணுக்கர்களை வினவலாம். முன்போலவே விை விடை முறையைக் கையாள வேண்டும். இவை கதைத் தொடர்புள்ள பாடல்களாக இருப்பதால் மாணுக்கர்கள் எளிதில் புரிந்துக் கொள்ளக்கூடும். அதனுல்தான் இவற்றிற்கு அதிக விளக்கமும் தரப்பெறவில்லை.

எடுத்துக்காட்டு-3

யாதும் ஊரே யாவரும் கேளிர்; தீதும் நன்றும் பிறர்தர வாரா , நோதலும் தணிதலும் அவற்ருே ரன்ன சாதலும் புதுவ தன்றே வாழ்தல் இனிதென மகிழ்ந்தன்றும் இலமே ; முனிவின் இன்ன தென்றலும் இலமே! மின்னெடு வானந் தண்டுளி தலைஇ ஆனது கல்பொரு திரங்கு மல்லற் பேர்யாற்று நீர்வழிப் படுஉம் புணைபோல் ஆருயிர்

